
Մասնակիցներ՝

Վլադիմիր Սահակյան

Հրանտ Դադիվանյան

Աննա Կարախանյան

Ալբերտ Տոնեյան

Անդրանիկ Մարկոսյան

Կոլյա Հովհաննիսյան

Տիգրան Զարգարյան

Իգոր Մկրտումյան

Արտաշես Դարբինյան

Գևորք Գևորգյան

Գրիգորի Սաղյան

Կարեն Երզնկանյան

Անդրանիկ Ալեքսանյան

Իննա Խոլոդովա

Օրակարգ՝
UNDP գրասենյակի առաջարկությունը Freenet.am ծառայությունների Ինտերնետ Միությանը հանձնելու մասին
Ի. Մկրտումյանը տեղեկացրեց Վարչության անդամներին, որ UNDP գրասենյակը նամակով դիմել է Ինտերնետ Միությանը Freenet.am-ի ծառայությունները Միությանը հանձնելու խնդրանքով:  
Գ. Սաղյանը ասած, որ հասարակական կազմակերպությունները ըստ օրենքի իրավունք չունեն ծառայություն մատուցելու և առաջարկեց դիմել կարգավարող մարմին պարզաբանումներ ստնալու համար:

Ի. Մկրտումյանը կարդաց Դ. Սանդուխչյանի նամակը, որտեղ վերջինս նշում է, որ օրենքը չի արգելում հասարակական կազմակերպություններին իր անդամներին և բենեֆիցիարներին տրամադրել անվճար ծառայութուն:

 Վ. Հարությունյանն ասաց, որ Ծարայություն Մատակարարողները կարող են անվճար տրամադրել իրենց ազատ հեռախոսային ռեսուրսները Freenet-ի օգտագործողներին անվճար: Նա նաև ասած, որ Ինտերնետ Միության լոգոն անպայման պետք է լինի Freenet-ի վեբ կայքի վրա:
Գ. Սաղյանն ասաց, որ դա ճիշտ չի լինի և առաջարկեց, որ Ինտերնետ Միությունը ինչ որ գումար վճարի Ծարայություն Մատակարարողներին իրենց հեռախոսային ռեսուրսները օգտագործելու համար:

Գ. Սաղյանը նաև առաջարկեց աճուրդ հայտարարել լավագույն պայմաններով հեռախոսով Ինտերնետ տրամադրելու համար:

Ա. Տոնեյանը հարց բարձրացրեց, թե արդյոք պետք է Freenet-ը, քանի որ օգտագործողների համար րոպեավճարը դրամ է և ինտերնետը սահմանափակվում է Հայաստանով: Մնում է միայն վեբ էջերը և էլեկտրոնային փոստը:

Վ. Սահակյանը ևս նշեց, որ ներկա վիճակով Freenet-ը պետք չէ: Նա առաջարկեց, որպեսզի Ինտերնետ Միությունը անվճար օգտագործման քարտեր ստեղծի և բաժանի Freenet-ի օգտագործողներին:     
Կոլյա Հովհաննիսյան - Իմ կարծիքով պետք չէ մոռանալ այն հանգամանքը, որ  Freenet–ին զանգելը արժե 8 դրամ իսկ պրովայդերինը 1 դրամ։ Ինչ վերաբերվում է 3E1 –ին ապա դրանց արժեքը առանձնապես կարևոր չէ։ Ես մնում եմ այն կարծիքին, որ  Freenet– ը պետք է ապահովի միայն hosting և mail ծառայությունները, իսկ միացումը կարող են ապահովել պրովայդերները։
Ամփոփելով ելույթները Ի. Մկրտումյանը ընդգծեց Freenet-ի կարևորությունը Հայաստանի համար ժողովրդի ցածր եկամուտների պայմաններում: Այդ մարդկանց համար անվճար էլեկտրոնային փոստը միակ հնարավորությունն է աշխարհի հետ շփվելու: Freenet– ը պետք է գոյատևի և դա Հայաստանի Ինտերնետ համայնքի պարտքն է պահպանել այդ ծառայւոթյունը Հայաստանի համար: Ի. Մկրտումյանը առաջարկեց քվեարկել հետևյալ հարցը – Համաձայն է արդյոք Ինտերնետ Միությունը ընդունել Freenet-ի սարքավորումները և ապահովել ծառայությունների շարունակությունը իր վրա վերցնելով անհրաժեշտ ծախսերը:

Առաջարկը քվեարկության դրվեց և մեծամասնության կողմից ընդունվեց: 
Որոշում`
1. Ինտերնետ Միությունը համաձայն է ընդունել Freenet-ի սարքավորումները և ապահովել ծառայությունների շարունակությունը իր վրա վերցնելով անհրաժեշտ ծախսերը:
Նախագահ՝


Ի. Մկրտումյան
Քարտուղար՝


Ն. Դերձակյան







